
ՏԵՂԵԿԱՆՔ

«Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» ՀՀ կառավարության որոշման նախագծի վերաբերյալ


1. Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին որոշման նախագծի տեքստային մասում 2024թ համեմատ կատարվել են հետևյալ փոփոխությունը՝  
1) Սահմանվել է 2024 թվականի դեկտեմբերի 31-ի դրությամբ կապիտալ ծախսերի փաստացի չիրականացված պայմանագրային պարտավորությունները հաջորդ տարի տեղափոխելու ընթացակարգը:
2) 2024 թվականի հոկտեմբերի 1-ից դեկտեմբերի 31-ը և 2025 թվականի ընթացքում առանձնահատուկ պահանջարկ ունեցող պետհամարանիշերի վաճառքից ստացված եկամուտները ուղղվելու են ՀՀ ՆԳՆ համար անհրաժեշտ տրանսպորտային միջոցների ձեռքբերմանը՝ չգերազանցելով 6.5 մլրդ դրամը: 
3) Պետական բյուջեից առանց մրցույթի դրամաշնորհի ձևով իրավաբանական անձանց տրամադրվող հատկացումների շրջանակում առաջացած տնտեսումները հարկավոր է ուղղել ՀՀ պահուստային ֆոնդ ոչ ուշ, քան մինչև 2026 թվականի հունվարի 24-ը:
2. ՀՀ 2025 պետական բյուջեի կատարումն ապահովող միջոցառումների մասին Կառավարության որոշման կարգի նախագծում կատարվել են հետևյալ փոփոխությունները՝
[bookmark: _GoBack]1) Ավելացվել է դրույթ, համաձայն որի ԲԳԿ-ների կողմից շրջանառվող նախագծերով նոր նախաձեռնությունների համար, եթե դրանք նախատեսվում է շարունակել հաջորդ տարիներին, ապա պետք է ներկայացվի նաև հաջորդ  բյուջետային տարիների համար տվյալ միջոցառման գծով ֆինանսական գնահատականները՝ համապատասխան հաշվարկ-հիմնարումներով:
2) Գնման գործընթացի շրջանակներում առաջացած տնտեսումները առաջարկվում է վերաբաշխվել Կառավարության որոշումներով:
3) Արտաքին աղբյուրներից ֆինանսավորվող միջոցառումների գծով նախատեսված  վերաբաշխումները առաջարկվում է իրականացնել ՀՀ կառավարության որոշման հիման վրա:
ՀՀ 2025թ հաստատված պետական բյուջում ֆինանսական ցուցանիշներում կատարվեն են  հետևյալ փոփոխությունները՝	
· Եկամուտները և ծախսերը ավելացել են 181.0 մլն դրամով, պայմանավորված Կայունացման և զարգացման եվրասիական հիմնադրամի աջակցությամբ իրականացվող նոր "ՀՀ հանրային հատվածի ֆինանսական հաշվետվությունների որակի բարձրացում" դրամաշնորհային ծրագրի նախատեսմամբ:
· Նախատեսվել են նաև ծախսերի վերաբաշխումներ ծրագիր միջոցառումների միջև, մասնավորապես.
· ԷՆ «Հայաստանի Հանրապետությունում խոշոր եղջերավոր կենդանիների համարակալում և հաշվառում» միջոցառման ծախսերը ավելացել են 385.4 մլն դրամով՝ ի հաշիվ «Գյուղատնտեսական կենդանիների պատվաստում» միջոցառման:
· ԱԱԾ «Շենքային ապահովվածության բարելավում» միջոցառման ծախսերը ավելացել են 101.8 մլն դրամով՝ ի հաշիվ «Տեխնիկական հագեցվածության» միջոցառման:
· ԱԳՆ «Պետական արարողակարգային միջոցառումների իրականացում» միջոցառման ծախսերը ավելացվել են 100.0 մլն դրամով՝ ի հաշիվ ՀՀ վարչապետի աշխատակազմի «Ծառայությունների, ծրագրերի համակարգում» միջոցառման:
· ԱՍՀՆ «Ժամանակավոր անաշխատունակության թերթիկների տպագրություն» միջոցառման ծախսերը ավելացել են 5.3 մլն դրամով՝ ի հաշիվ «Մայրության նպաստ» միջոցառման:
· Արդարադատության նախարարության «Արդարադատության ոլորտում քաղաքականության, խորհրդատվության, մոնիտորինգի, գնման և աջակցության իրականացում» միջոցառման ծախսերը ավելացել են 100 մլն դրամ՝ ի հաշիվ ՀՀ կառավարության պահուստային ֆոնդի:

Նախագծի ընդունումը բխում է «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 4.1-ին մասի պահանջներից:

